
ЗЕЙІНДІ ДАМЫТУ МЕН ТӘРБИЕЛЕУДЕГІ МҰҒАЛІМНІҢ РӨЛІ
Қазақстан  Республикасы « Білім туралы» Заңының 8 - бабында « Білім беру жүйесінің басты міндеттерінің бірі  - оқытудың  жаңа технологияларын енгізу, білім беруді ақпараттандыру, халықаралық ғаламдық комуникациялық желілерге  шығу» деп атап көрсеткен. Елбасымыз Н.Ә. Назарбаев жолдауында айтқандай: « Болашақта өркениетті дамыған елдердің қатарына ену үшін заман талабына сай білім қажет. Қазақстанда дамыған 50 елдің қатарына жеткізетін, терезесін тең ететін – білім». Ендеше өсіп келе жатқан өскелең ұрпағымыздың жан –жақты, терең білімді болып шығуы үшін әр  мұғалімге артылар жүк аз еместігі  айқын байқалынады. Білімді болудың басты шарты – ол оқушының оқу іс – әрекетінде аса зейінді болуы десек болады. [1, 6-б].                                         

Адамның кез – келген іс – әрекеті зейін арқылы іске асып отырады. Барлық іс – әрекеттің негізгі шарты зейін болып табылады. 

Зейін дегеніміз адам санасының қоршаған ортадағы белгілі заттар мен құбылыстарға белсенді бағытталуын айтамыз. Зейін – адамды қоршаған көптеген басқалардың ішінен заттар мен құбылыстарды бөліп көрсету.
Зейін қабылдау, түйсіктер, ес, қиял, ойлау сияқты ерекше психикалық үрдістерде байқалады. Мәселен, біз бір нәрсені қабылдау үшін оған зейін қоямыз, еске сақтау үшін зейін саламыз, зейін салып ойлаймыз, іңгімелесеміз. Сондықтанда зейін кез – келген іс – әрекетті орындаудың шарты болып табылады. Мәселен, қарапайым жұмыс, ағаш жару, жер қазу және компьютерде ең күрделі есептеу техникалармен жұмыс, ғылыми зерттеу жұмысы зейінсіз іске асуы мүмкін емес.
Зейін оқу жұмысының негізгі шарты болып табылады. Оқу материалын берік меңгеру ең алдымен зейінге тікелей байланысты. Орыстың ұлы классик педагогі  К.Д.Ушинский зейін туралы былай деп жазды: « Зейін есік тәріздес, ол арқылы бәрі өтеді, сыртқы дүниеден адамның жан – дүниесіне жетіп отырады. [4, 149-б].
Баланың зейіні өте ерте байқала бастайды, өмірінің алғашқы айларында – ақ аңғарылады. Алғашқы кезде еріксіз зейін байқалады. Жас ерекшелігіне байланысты балалардың ойын әрекетінде, тәрбиенің ықпалымен еріксіз зейін дами бастайды, оның дамуы сезімдерінің, қажеттіліктердің және қызығуларының дамуымен байланысты. 
Еріксіз зейін адам іс – әрекетінің барлық түрлерінде ерекше орын алады. Оның ішінде, еріксіз зейіннің оқу үрдісінде мәні зор. Еріксіз зейін арқылы оқу материалын меңгеру жеңілдейді,и ол шәкірттердің болдырмау арқылы іске асады. Ерікті зейінді қолдауға көрнекілік, оқытудың әсерлігі, оқылатын материалдың мазмұнына қызығуды ұйымдастыру, жаңа хабарлайтын материалдың шәкірттердің бар білімдерімен байланысты. 
Бірақ бүкіл оқу үрдісін тек қана еріксіз зейінге құруға болмайды. Оқу жқмысы жіне жалпы адамзат әрекетінің барлық түрлері негізінен ерікті зейін арқылы іске асады.

Зейіннің дамуы жекелеген шаралардың нәтижесінде жекелеген шаралардың нәтижесінде жекелеген тәсілдерді қолдану жолымен емес, мектептің бүкіл оқу - тәрбие  жүйесінде іске асады. Зейінді тиімді тәрбиелеу төмендегі негізгі шарттарға байланысты: 
1. Бала әруақытта кез – келген іс – әрекетте, кез – келген жұмысты орындауда зейінді болуға тиісті, әр – уақытта да тек қана зейін қойып жұмыс істеу қажет.

2. Мектеп оқушыларын кез – келген жағдайда жұмыс істеуге үйрету, зейінді жаттықтыру.
3. Баланы сабақта және сабақтан тыс іс – әрекетте зейін қоюға үйрету.
4. Зейінді болу әдетіне тәрбиелеу, зейінділік мінез –құлықтың үйреншікті түрі болуы тиіс.

 Мұғалім әрбір шәкірттің зейінінің дара ерекшеліктерін білуі керек. Әрбір шәкірттің немесе бүкіл сыныптың кемшіліктерін жою туралы белгілі міндеттер қоюға болады. Зейіннің кемшіліктерін тудырған себептерді білу қажет және тек қана сол уақытта кемшіліктерді жойып, зейінді тәрбиелеуге болады. Мұғалім әруақытта да зейінді болуы қажет және өз үлгісінде мектеп шәкірттерін үйрету керек. Мұғалімнің зейінді тәрбиелеу туралы бір жүйелі жұмысы әруақытта да жағымды нәтиже береді; шәкірттермен кез – келген жұмысы зейін салып орындау  әдетін дамытады. [4, 158-б].
Академик А.А. Ухтомский (1875-1942) ғылым тұрғысынан зейінге тереңірек түсінік берді. Бізді қоршап тұрған дүниеден сезім мүшелері арқылы миға әр түрлі тітіркендіргіш ісер етеді, осының нәтижесінде миға топ жұлдыздарға ұқсас қозу алаптары пайда болады. Бұл қозулардың арасында өзара «талас» басталады, соның нәтижесінде жеңіп шыққан қозу алабы жеңілгендерге үстемдік жасайды. Ол жеңілгендердің күшін өзіне тартып алады да, қуаттана түседі. Осындай басым дәрежеге жетіп , үстемдік алған қозу алабын ғалым А.А. Ухтомский доминант деп атады. Доминант – латын сөзі, «dominans – үстемдік» деген мағынаны береді. Доминант орталығы өзін тек кішігірім импульстердің есебінен қуаттандырып қоймайды, ол сонымен қатар өзіне кедергі жасап тұрған өзге ми орталықтарын тежеп тастайды. Зейіннің не екенін түсінуде осы айтылғандардың едәуір маңызы бар. Көптеген жүргізілген зерттеулердің нәтижесіне қарағанда мектептегі бірқатар оқушылар 45 минуттың  20-25 минутында ғана сабаққа зейін салып, қалған уақытын әр нәрсеге алаңдаумен өткізетіндігі байқалған. Оқу – тәрбие ісі неғұрлым еңбекпен байланысып отырса, балаларда соғұрлым сабаққа зейіндірек болады, ал баланың сабақ үлгеріміне зейіннің әсері орасан зор екеніне күмән жоқ. Ухтомский сабақ беру мәселесіне жоғары мән  берген. Бұл ретте ғалым – оқытушы « Әр оқытушының мақсаты – оқушылармен үздіксіз байланыс жасап, олардыңдоминантына ие болу. Бұл мақсат тек оқыту әдісін түрлендіріп, қызғылықты мысалдар мен фактілер келтіріп, эксперименттер жүргізіп, көрнекі құралдарды сәтті пайдалана білудің нәтижесінде ғана іске асады»- деген. [2, 53-59-б.]
Зейінге бірнеше қасиеттер тән, олардың ішіндегі негізгілеріне: ауыспалылығы, орналасуы, көлемі, күші мен тұрақтылығы, шоғырлануы жатады. 
Зейін тұрақты және тұрақсыз болуы мүмкін. Тұрақты зейін дегеніміз ұзақ уақыт бойына белгілі бір нысанда зейінін шоғырландыра білуді айтады. Егер белгілі бір іс – әрекет үрдісінде зейін қысқа мерзімнің ішінде басқа қажет емес заттарға бөлінсе, тез арада әлсірейді және сөніп қалады, осындай зейінді тұрақсыз зейін деп атайды. Шәкірттің зейінін тұрақты деп сол уақытта айта аламыз, егер ол бүкіл сабақтың бойына зейінін сабаққа аударып, ешқандай алаңдамай, мұғалімнің барлық айтқанын тыңдап отырған жағдайда. 
Егер шәкірт оқытушының түсіндіргенін зейін қойып, тыңдайды, бірақ 10-15 минуттан кейін басқа іспен айналысады немесе бірдеңе туралы ойлайды. Осындай зейінді тұрақсыз зейін деп атаймыз. Зейіннің тұрақтылығы оның қандай түрі еріксіз және ерікті болуына байланысты, сонымен қатар жұмыстың мазмұны мен сипатына байланысты зейін әртүрлі бағаланады. [4, 154,157.б].
Зейiннiң  алаңдаушылығы -  бұл  зейiннiң  бiр  нысаннан  екiншiсiне  ырықсыз ауысуы. Мұндай ауысу қандай даiспен шұғылданып отырған адамға тыс тiтiркендiргiш əсерлердiң ықпал етуiнен туындайды. Алаңдау сыртқы жəнеiшкi болып бөлiнедi. Сыртқы алаңдаушылық- субъектiге тысқы, қоршаған орта жағдайларының əсер етiп, ырықты зейiннiң ырықсыз зейiнге ауысуынан болады. Əсiресе адамды алаңдататын жағдайлар-заттар мен құбылыстардың кенеттен пайда болып, күштi өзгермелi əрi жедел əсер етуiне байланысты. Сондықтан оқушылардың сабақ дайындау барысында оларды негiзгi iсiнен алаңдататын заттар мен əсерлердi болдырмауға тырысу қажет. Зейiннiң iшкi алаңдауы көңiл-күй,  толғаныс  нəтижесiнде  туындайды,  орындалатынiске  қызықпаудан,  жауапкершiлiктi  сезiнбеуден келiп шығады.  Шəкiрт өзiнiң оқу жұмысымен байыпты əрi тиiмдi шұғылдануы үшiн оның болмысындағы сабақтан алаңдататын көңiл күйзелiстерiн (ашу, ыза, қорқу т.б.) басып отыру керек. Сонымен бiрге оқушыларда алаңдаушылықты кемiту үшiн оларда бiлiмге, оны игеруге деген ұмтылыс пен қызығушылықты тəрбиелеп бару өте маңызды қызмет.

Зейiннiң шашыраңқылығы деп адамның ұзақ уақыт аралығында өз зейiнi мен назарын  нақты  затқа  бағыттай  алмауын  айтамыз.  Шашыраңқылықтың  екi  түрi  белгiлi: жалған жəне шын.

Жалған шашыраңқылық- адамның бiрiске өте берiлiп, өзiн тiкелей қоршаған заттар  мен  құбылыстар  əсерiне  елеңдемеуi.  Мұндай  шашыраңқылық  əсiресе шығармашылық  жұмыстармен  шұғылданатын  адамдарда  көп  кездеседi.  Адамның iшкi жан-күйi бағытталуынан болатын шашыраң-қылықтың қызметке онша зияны жоқ, солайда болса, оның қоршаған ортада бағдар алып жүруiнде бiраз кедергi жасайды.

Адамға  көп  нұқсан  келтiретiн  зейiннiң  түрi -  шын  шашыраңқылық.  Мұндай құбылысқа кезiккен адамның өзi ырықты зейiнiн қандай да бiр затқа не əрекетке бағыттап, тоқтата алуы қиындайды, оның көп ерiк күшiн жұмсауына тура келедi. Зейiн шашыраңқы адамның ырықты зейiнi  тұрақсыз, алаңдауға берiлгiш келедi.  Шын шашыраңқылықтың физиологиялық  себебi - iшкi  тежелу  күшiнiң  кемдiгiнен.  Сөз  сигналдарының  əсерiнен туындайтын қозулар жеңiл тарап кетiп, шоғырлануға келмейдi. Осының салдарынан зейiнi шашыраңқы  адамның  ми  қабығында  қажет  болған  қозулар-дың  тұрақсыз  көздерi орнығады. Шын шашыраңқы зейiннiң себептерi əртүрлi. Бұлар-ды бiлiп қою əр мұғалiм үшiн мiндеттi талап. Бұлар: 1) жүйке жүйесiнiң жалпы зақымдануы; 2) қан аздылық; 3) мұрын, тамақ сырқаттарынан миға оттегiнiң жеткiлiктi келiп түспеуi; 4) дене мен ой шаршауынан; 5) көңiл-күй күйзелiстерi. Шын  шашыраңқылықтың  жəне  бiр  себебi -  мидың  күштi  əсерлерге  көп  душар болуынан. Осыдан оқу жылы барысында баланы көп кино көруден, шектен тыс думанды жиылыстардан сақтандыру қажет. Шын шашыраңқылық тұрақты қызығулардың кемдiгiнен де болады. Кейбiр оқушы-лар жағдайына қарамастан бiрден көпiске араласады(спорт үйiрмесi, кiтапхана, əн-күй, тағы-тағысындар), бiрақ ешбiрiмен де ыждағатты шұғылдана алмайды.  Осыдан  бала  зейiн  шашыраңқылығына  ұшырып,  оңды  оқи  алмайды.  Шын шашыраңқылық отбасында дұрыс тəрбиенiң болмауынан да туындайды: сабақ дайындау режимiнiң бұзылуы, ойын мен демалыстың реттелмеуi, еңбектiк мiндеттерден ажырауы, тiлегiнiң  бəрiн  орындай  беру.  Мұғалiмнiң  келеңсiз  əрекетiнен  болатын  сабақтағы салғырттық пен енжарлық- оқушылар-дағы шын шашыраңқылықтың жəне бiр себебi.[5, 71-72,б].

Зейіннің тұрақтылығын зерттеуге үлкен қызығушылық танытқан әдістер классикалық әдістер болып табылады. Зейіннің  тұрақтылығын өлшеу үшін  психологиялық әр түрлі жаттығулар мен тәсілдер бар. Оларды оқу – тәрбие іс – әрекетінде қолданаотырып, оқушыларымыздың зейінін дамытып, зейінділікке тәрбиелеуге қол жеткізуге болады. Төменде мынадай жаттығулар мен әдістер қатарын ұсынамыз. 

1. «Кім байқағыш және назар аударғыш» 

       Балалардың  біреуі жүргізуші болады. Ол ойыншылардың киімі мен отырыстарын есіне сақтап бөлмеден шығуы керек. Осы уақытта ойыншылар өздерінің отырыстары мен киімдеріне 5 өзгешелік енгізулері қажет. Әрбір ойыншыда емес, барлығы 5 өзгешелік болуы қажет. Осыдан кейін жүргізуші келіп, өзгерген ерекшеліктерді орындарына келтіруі қажет. Егер жүргізуші барлық 5 өзгешелікті таба алса, онда ол балада жоғарғы деңгейдегі зейін мен жақсы байқағыштық басым болғаны. 
2. « Корректуралық байқау»
Әрбір оқушы өз аты жазылған қағаз алады. Қағазда қыздар бейнесі бейнеленген. Оларды сыныптарға бөлу қажет.
Бірінші тапсырма: қызыл бантигі бар барлық  қыздарды тік сызықпен сызу керек.

Екінші тапсырма: қара шашы мен қызыл бантигі бар барлық қыздарды көлденең сызықтармен сызу керек. 

Үшінші тапсырма: қара шашы мен ақ бантигі бар қыздарды қатесіз және барынша тез астын сызып шығу керек. 

«Бастаңдар!» бұйрығы бойынша оқушылар сызуды бастайды да, «Тоқтаңдар» бұйрығы бойынша жұмыс тоқтатылып жерге тік сызық қойылады. Содан соң қағаздар тексеріледі  де, 3 тапсырманың нәтижесі бойынша қаралған белгілер саны мен жіберілген қателер саны есептелінеді.  10-11 қатарды  қатесіз қарап шыққандардың жоғарғы нәтиже көрсеткендігін, ал 8-9 қатарды қатесіз қарап шыққандардың жақсы нәтижесін айтып, ал одан да төмен көрсеткіш көрсеткен оқушыларға барлық істе аса зейінді, асқан байқағыштық таныту  керектігін түсіндіру қажет.

